
Angajoqqaanut ilisimatitsissut  

Assakkut-, isikkakkut qanikkullu nappaat  
Assakkut-, isikkakkut qanikkullu nappaat virusimik patsiseqartoq; qanikkut, assatsigut 

ilaannilu aamma alukkut mikisunik pullaqinersaqalersitsisarpoq. Ilitsersuut atuaruk 

meeqqallu nappaammut tassunga ersiuteqarpat sulisut ilisimatikkit. 

Tunillatsikkajunnerusut tassaapput meeqqat suli tallimanik ukioqalersimanngitsut. 

Assakkut-, isikkakkut qanikkullu nappaat tuniluutiasuuvoq, ass. meeqqerivimmi 

meeqqat tamarmik tunillanneqartarnerat qaqutigoortuunngilaq.  

 

Tunillatsinneq  
Assakkut-, isikkakkut qanikkullu nappaat nappaatigileqqaarnerani pullaqineeqqallu 

qaannertut ittut takkunneranni tuniluunnerusarpoq. Tunillatsinnermiit 

ersiuteqalernissamut ullut marluk arfineq marlullu akornanni ingerlasarput, tamanna 

meeqqap pullaqinerit suli takkutinngitsut ullut marluk arfineq marlullu akornanni 

tunillatsereersimaneranik isumaqarpoq, taamaallillunilu pullaqinerit takkuppata 

meeraq avatangiisiminik tunillaareersimassaaq.  

 

Pitsaaliuineq  
Ass. nangilersuinermi assaat asakulanerisigut tuniluunneq 

annikillisinneqalaarsinnaavoq. Meeqqat sap. ak. arlalinni meeraqatiminnik 

tunillaasinnaammata tunillatsinnginnissaq ajornakusoorsinnaavoq, 

napparsimanngikkaluarlunilu tunillaasoqarsinnaalluni.  

 

Nappaammut ersiutit  
Meeraq 38 gradit pallillugit kissarneqalersinnaasarpoq, qanermigullu, assammigut 

isikkamigullu pullaqineqalersarluni. Pullaqinerit erniinnaq qaartarput mikisunillu 

ikeqalersitsisarlutik.  

 

Nakorsartinneq  
Nappaammut ersiutit soorlu nipallisaatinik taamaallaat nakorsarneqarsinnaapput.  

 

Meeqqerivimmukaqqinneq  
Meeqqat kissarneerukkunik kajumiikkunnaarunillu meeqqerivimmukaqqissinnaapput. 

Meeqqap meeqqerivimmukaqqinnerani pullaqinerit ikillu pullaqinerneersut 

amiakkoqarsinnaapput 

